
BIOTERRA

Hirugarren urtez parte hartuko dugu aktiboki azoka 
honetan, GEOBAT pabilioian. Edizio honetan, stand ireki 
bat ipiniko dugu, eta erakusle multzoaren katalizatzaileak 
izango gara. Eraikin eta espazio jasangarrien eraikuntzaren 
gaiarekin zerikusia duten erakusketak izango dira. Gure 
standa trukerako gune izango da, azokan parte hartuko 
duten agenteen eta herritarren arteko trukea.

Planteatutako tematikaren arrakastaren ondotik (eraikin 
patrimonialak eta haien garapenerako mugak/aukerak), 
2018an jarraipena emango diogu gai honi, eta ikuspegi 
teorikotik ikuspegi praktikoago batera igaroko gara, 
aldaketa zehatzak bultzatzeari begira. Horiek horrela, 
gogoeta egin nahi dugu birmoldaketa eredu posibleei 
buruz, bat etorriko direnak testuinguru lokal, fisiko, sozial, 
ekonomiko eta kulturalarekin.

MUGAk Nazioarteko Arkitektura I. Bienalaren baitan 2017ko 
azaroan hasitako jarduera hau garatzen jarraitu nahi dugu. 
Lehenengo bi jardunaldien emaitzak ikusirik, helburua 
betetzeko ibilbide parte hartzaile egokiena garatuko dugu. 
Tokiko Ekintza Plan bat, hiri birmoldaketa integralen politikak 
eraginkorki inplementatzeko.

Gipuzkoan antolatzen diren foro eta topaguneetan parte 
hartzen jarraituko dugu, zerikusia dutenak hiri garapenarekin 
eta arkitektura jasangarriarekin. Helburua da elkarlan 
aktibo bat sustatzea, premiazkotzat dugun eredu aldaketa 
bati begira.



Gipuzkoako 
ordenantzak eta 
araudiak

Etika profesionala

Ikasketa bidaia

Lankidetza
ULErekin
Usurbilgo Lanbide Eskola

Herritarrak eraikuntza eta eraberritze efizientearen inguruan 
sentsibilizatzea helburu duten azoketan parte hartzen dugu. 
Usurbilgo Lanbide Eskolarekin (ULE) elkarlanean, eraikuntza 
eta arkitektura efizientziarekin zerikusia duten gaiei buruzko 
ezagutzak aberasten ditugu. Etorkizunari begira, lankidetza 
honetan sakondu nahi dugu, formakuntza alorrari ere 
erreparatuta. 

Garapena jasangarritasun irizpide eraginkorretarantz 
bideratzeko, berrikuspen fasean dauden eraikuntza eta 
hirigintzako ordenantzen eta araudien jarraipen lana 
egingo dugu. Jarraipenaren helburua da kalitatezko 
proposamenak zehaztea kasu espezifiko bakoitzean.

Aurten, gogoeta prozesu bat martxan jarri nahi dugu, gure 
lanbidearen kalitatea eta jasangarritasuna bermatzeko 
jarraibideak definitzeko. Hainbat gai landuz: hala nola 
ordainsariak edo lehiaketa publikoen funtzionamendua. 
Gure asmoa litzateke epe ertainera gure gogoeten eta 
proposamenen berri ematea alor honetan eskumena 
duten agenteei. 

Gure prestakuntzan sakondu eta harremanak estutzeko, 
ikasketa bidaia bat antolatuko dugu, helburutzat izango 
duena berrikuntzak ezagutu eta elkarrekin egun atsegin bat 
igarotzea. Aurten, PassivHouse etxe bat bisitatu nahi dugu, 
Nafarroan, eta inguruko hainbat bodega, bide batez.


